
 
 

  

 

 

Бонки ҷаҳонӣ ва НБО Роғун 

 
 

Тоҷикистон, яке аз нодортарин кишварҳо дар минтақаи Аврупо ва Осиёи Марказӣ буда, 
Нерӯгоҳи барқи обии Роғун (НБО), ки дар болооби рӯдхонаи Вахш дар кишвар бунёд 
мегардад ва манбаи нави асосии нерӯи барқи тоза маҳсуб меёбад барои таъмини амнияти 
энергетикӣ, ҳавасмандгардонии рушди иқтисодӣ ва баланд бардоштани сатҳи зиндагии 
мардум имконияти нодир пешкаш менамояд. Аммо миқёси лоиҳа аз имкониятҳое, ки 
Тоҷикистон барои амалӣ намудани он дорад, бузургтар аст. Бонки ҷаҳонӣ ва дигар шарикони 
рушд кишварро барои анҷом додани лоиҳае дастгирӣ мекунанд, ки метавонад иқтисодиёти 
Тоҷикистонро дигаргун созад ва ҳамзамон ба кишварҳои ҳамсояи Осиёи Марказӣ манфиат 
оварад.  

НБО Роғун ба пойдервори асосии низоми энергетикаи Тоҷикистон табдил ёфта, ба 10 
миллион нафар ба нерӯи барқи арзон, боэътимод ва доимӣ дастрасии беҳтарро фароҳам 
меоварад. Азбаски тақрибан 70% нерӯи истеҳсолшуда ба Қазоқистон ва Ӯзбекистон содирот 
мешавад, он ба такягоҳи бозори минтақавии нерӯи барқ дар Осиёи Марказӣ табдил ёфта, бо 
афзоиш ёфтани талабот норасоии нерӯи барқро коҳиш медиҳад ва ба гузариш ба истифодаи 
нерӯи барқароршаванда мусоидат хоҳад намуд. Обанбори бузурги лоиҳа дар асоси 
созишномаҳои минтақавӣ оид ба истифодаи муштараки манбаъҳои об низ сохта мешавад: 
обанбори мазкур ба кишварҳои ҳамсоя дар кам кардани хатари обхезӣ ва пайдо намудани 
дастрасӣ ба манбаи боэътимоди об барои обёрӣ ва истифодаи маишӣ кӯмак хоҳад кард.  

Аммо Тоҷикистон ба дастгирии Бонки ҷаҳонӣ ва дигар шарикони байналмилалӣ дар самти 
таъмин намудани самаранокии иқтисодии нерӯгоҳи Роғун, ҳаллу фасли масъалаҳои экологӣ 
ва иҷтимоӣ ва фаъолияти шаффоф ниёз дорад. Дастгирии маблағгузории лоиҳа аз тарафи 
шарикон имкон медиҳад истифодаи барзиёди маблағҳои буҷети давлатӣ пешгирӣ шуда, 
захираҳо барои таъмини рушди иқтисодӣ ва хизматрасониҳои муҳим, аз қабили тандурустӣ 
ва маориф равона гарданд. Чунин дастгирӣ метавонад хатари буҳрони қарзиро, ки метавонад 
ба иқтидори рушди кишвар таҳдид кунад, низ коҳиш диҳад.  

Ҳамчун қадами аввал, Бонки ҷаҳонӣ ва Бонки Осиёии сармоягузориҳои инфрасохторӣ 
дастгирии техникиро барои мусоидат ба таъсиси механизми маблағгузории лоиҳа, таҳкими 
иқтидори Ҳукумат дар идоракунии лоиҳа, беҳтар намудани бехатарии сарбанд ва дигар 
ҷанбаҳои техникии сохтмон, банақшагирии хатарҳои экологӣ ва иҷтимоӣ ва муайян кардани 
он, ки чӣ гуна даромадҳои лоиҳа метавонанд ба мардуми Тоҷикистон манфиат оваранд, 
маблағгузорӣ намуданд.  

Рӯйхати пурраи ҳуҷҷатҳои Бонки ҷаҳониро оид ба лоиҳа метавонед дар саҳифаи лоиҳаи 
Бонки ҷаҳонӣ пайдо намоед.  

1. Лоиҳаи Нерӯгоҳи барқи обии (НБО) Роғун чист?  
 
Лоиҳаи НБО Роғун, лоиҳаи нерӯи аз ҷиҳати экологӣ тоза ё худ сабз дар Тоҷикистон маҳсуб 
ёфта, ба содирот нигаронида шудааст. Пас аз анҷом ёфтани сохтмон бо иқтидори насбшудаи 
3780 мегаватт дар соли 2033, он ба як манбаи калидии нерӯи барқ барои Тоҷикистон табдил 
меёбад ва ба кишвар имкон медиҳад, ки ҳудуди 70 дарсади нерӯи барқро барои ҷойгузин 
намудани сӯзишвории истихроҷшуда ба Қазоқистон ва Ӯзбекистон содирот кунад.  

Дар натиҷа, НБО Роғун норасоии нерӯи барқро дар Осиёи Марказӣ коҳиш дода, ба кам 
кардани ҳаҷми партовҳои гази карбон дар низомҳои энергетикии минтақа мусоидат мекунад. 
Илова бар ин, лоиҳа манфиати назарраси иҷтимоиву иқтисодии дохилӣ ва минтақавиро 
пешбинӣ мекунад, аз он ҷумла 10 миллион нафар сокинони Тоҷикистонро бо дастрасии 
беҳтар ба нерӯи барқи арзон, боэътимод ва доимӣ таъмин менамояд.   

2. Бонки ҷаҳонӣ аз рӯзҳои аввали татбиқи лоиҳаи мазкур дар он чӣ тавр 
иштирок намуд ва чаро Бонки ҷаҳонӣ имконияти маблағгузории ин 
лоиҳаро маҳз ҳоло баррасӣ мекунад?  

 

Ба НБО «Роғун» сарбанд ва обанбори дар рӯдхонаи Вахш дохил мешавад, ки сохтмони он аз 
соли 2017 идома дошта, мувофиқи пешбиниҳо дар соли 2033 пурра ба истифода дода 
мешавад.  

Дар давраи аз соли 2011 то 2014 Бонки ҷаҳонӣ бо дархости Ҳукумати Ҷумҳурии Тоҷикистон 
омодасозии Тадқиқоти муфассали Асосноккунии техникии иқтисодӣ (TEAS) ва Арзёбии 
таъсир ба муҳити зист ва масъалаҳои иҷтимоиро (АТЭИ) барои арзёбии татбиқпазирии НБО-
и пешниҳодшудаи Роғун мутобиқи стандартҳои байналмилалӣ, маблағгузорӣ намуд. Ҳар ду 
арзёбӣ барои санҷиши байналмилалӣ дастрас буданд ва ҳамчун асос барои муколама бо 
кишварҳои ҳамсоя хизмат карданд.   

Илова бар ин, Бонки ҷаҳонӣ фаъолияти ду гурӯҳи мустақили коршиносонро маблағгузорӣ 
кард: гурӯҳи коршиносон оид ба бехатарии сарбанд (DSPOE) ва гурӯҳи коршиносон оид ба 
масоили экологӣ ва иҷтимоӣ (ESPOE). Нақши ин гурӯҳҳо аз таъмин намудани  санҷиши 
зарурӣ ва риояи стандартҳои байналмилалии сифат, инчунин бетарафӣ ва эътимоднокӣ 
тавассути пешниҳоди машваратҳои мустақил ва тавсияҳо иборат буд. Ба ҳайати гурӯҳҳо 
мутахассисони шинохта дохил шуда буданд, ки фарзияҳои мушовиронеро баррасӣ 
менамуданд, ки аз болои лоиҳа кор мекарданд ва дар ҳолати зарурӣ маълумоти иловагӣ ё 
тадқиқотҳоро дархост мекарданд. Ҳамаи ин барои ҷавобгӯ будан ба стандартҳои қатъии 
техникӣ, иқтисодӣ ва иҷтимоӣ анҷом дода мешуд. 

Сохтмони НБО Роғун бо интихоби паймонкор барои сохтмони сарбанди асосӣ расман соли 
2017 оғоз гардид. Бонки ҷаҳонӣ ва дигар ниҳодҳои молиявии байналмилалӣ бо сабаби 
нигарониҳои кишварҳои ҳамсоя, ки баъдан бартараф карда шуданд, тасмим гирифтанд, ки 
дар амалӣ намудани ин лоиҳа ширкат намекунанд. Бо вуҷуди ин, Ҳукумати Ҷумҳурии 
Тоҷикистон чун пеш тавсияҳои TEAS ва гурӯҳҳои коршиносонро риоя мекард. 

Ҳангоми дучоршавӣ бо мушкилиҳои алоқаманд бо маблағгузории лоиҳа аз ҳисоби захираҳои 
давлатӣ Ҳукумат аз Бонки ҷаҳонӣ арзёбӣ намудани имкониятҳои маблағгузории лоиҳа дар 
чорчӯбаи низоми устувори буҷет дар соли 2021 дархост намуд. Дар посух, Бонки ҷаҳонӣ 
вариантҳои имкомпазири маблағгузориро таҳлил карда, тавсия дод, ки бо мақсади таъмини 
устувории молиявӣ бо дарназардошти ҳаҷми бузурги он нисбат ба иқтисоди Тоҷикистон 
лоиҳа бояд ба корхонаи ба содирот нигаронидашуда табдил дода шавад. 

Алтернативаҳои НБО Роғун, аз он ҷумла баландиҳои гуногуни сарбанд ва дигар 
технологияҳои барқароршаванда, дар чорчӯбаи TEAS ҳаматарафа таҳлил карда шуда, дар 
доираи омӯзиши имкониятҳои маблағгузорӣ нав карда шуданд. Се сатҳи баландии гуногуни 
сарбанд мавриди арзёбӣ қарор дода шуд ва Ҳукумати кишвар варианти сарбанди 
баландтаринро дар асоси нишондодҳои баландтари иқтисодӣ ва экологии он афзалиятноктар 
донист. Таҳлили наве, ки дар соли 2024 гузаронида шуд, тасдиқ намуд, ки сохтмони НБО 
Роғун роҳҳалли аз ҳама камхарҷ барои таъмини нерӯи барқи тоза, ки аз манбаъи 
қатънашаванда истеҳсол мешавад ва дастрас боқӣ мемонад ва гузариши минтақаро ба ояндаи 
дорои сатҳи пасти партовҳои гази карбон дастгирӣ мекунад. Лоиҳа нерӯи барқи нерӯи 
заминавӣ ва аз лиҳози нарх дастрасро дар миқёсе таъмин менамояд, ки имкон медиҳад 
миқдори зиёди манбаҳои мунтазам барқароршавандаи энергия, аз қабили шамол ва офтоб 
дар Тоҷикистон, аз он ҷумла дар Қазоқистон ва Ӯзбекистон фаро гирифта шаванд. 

Дар асоси ин арзёбиҳо ва бо дастгирии кишварҳои ҳамсоя, Бонки ҷаҳонӣ ба дархости 
Ҳукумат барои расонидани дастгирии техникӣ ба лоиҳа мазкур посухи мусбат дода, 
пешниҳоди гранттро дар ҳаҷми 15 миллион доллари ИМА дар соли 2023 тасдиқ намуд 
(Кӯмаки техникӣ барои таҳияи механизми маблағгузории лоиҳаи НБО Роғун, P178819). 
Грант, дар якҷоягӣ бо гранти Бонки Осиёии сармоягузориҳои инфрасохторӣ дар ҳаҷми 5 
миллион доллари ИМА, лоиҳаро бо он мақсад дастгирӣ мекунад, ки лоиҳа аз роҳҳалҳои аз 
ҳама муосири техникӣ ва ноу-хау истифода барад ва дар заминаи мустаҳками тиҷоратӣ бунёд 
шуда, аз нуқтаи назари макробуҷетӣ, экологӣ ва иҷтимоӣ устувор гардад. Чорабиниҳои 
асосие, ки дар чорчӯбаи лоиҳаи Дастгирии техникии НБО Роғун маблағгузорӣ мешаванд, 
амалҳои зеринро дар бар мегиранд: (i) омодасозии бастаи маблағгузории лоиҳа, ки дар 
доираи он оиди омӯхтани имкониятҳои маблағгузории муштарак гуфтушунидҳо бо 
шарикони рушд оғоз гардидаанд (барои маълумоти муфассал ба поён нигаред); (ii) таъсис 
додани панелҳои DSPOE ва ESPOE (аз соли 2022 фаъолият доранд); (iii) таҳияи барномаи 
истифодаи муштараки манфиатҳо; ва (iv) навсозии ҳуҷҷатҳои экологӣ ва иҷтимоӣ.   

Моҳи июни соли 2023 Бонки ҷаҳонӣ омодасозии Равиши бисёрмарҳилаи барномавиро (PББ) 
барои дастгирии НБО Роғун расман оғоз кард. Дар доираи PББ 650 миллион доллари ИМА 
барои маблағгузории лоиҳа дар тӯли солҳои 2025-2035 аз ҷониби АБР ҷудо карда мешавад, 
ки барои татбиқи марҳилаи аввал 350 миллион доллар ИМА пешбинӣ шудааст. Пас аз анҷоми 
бомуваффақияти арзёбии техникӣ ва гуфтушунидҳо оиди лоиҳа дар моҳи октябри соли 2024, 
марҳилаи якуми PББ аз ҷониби Шӯрои Директорони Бонки ҷаҳонӣ 17 декабри соли 2024 
тасдиқ гардид.      

3. Лоиҳаро кадом ниҳодҳо маблағгузорӣ мекунанд? Онҳо чӣ тавр фаъолияти 
худро ҳамоҳанг месозанд?  

 

Бо дархости Ҳукумати Ҷумҳурии Тоҷикистон Бонки ҷаҳонӣ роҳбарии Гурӯҳи ҳамоҳангсозии 
масъалаҳои марбут ба НБО Роғунро (ГҲР) бар уҳда дорад. Якчанд шарикони рушд барои 
маблағгузории НБО Роғун, аз он ҷумла Бонки Осиёгии рушд (БОР), Бонки Осиёгии 
сармоягузории инфрасохторӣ (AIIB), Бонки сармоягузории Аврупо (EIB), Иттиҳоди Аврупо 
(ИА), Бонки исломии рушд (IsDB), Хазинаҳои мамлакатҳои араб (Хазинаи ОПЕК оид ба 
рушди байналмиллалӣ, Хазинаи Саудӣ, Хазинаи Абу-Дабӣ, Хазинаи Қувайт) ва ғайра 
ҳавасмандӣ ва омодагии худро изҳор намуданд. Якҷо бо Бонки ҷаҳонӣ, ин ниҳодҳо 
метавонанд то 3 миллиард доллари ИМА-ро ҳамчун дастгирии имтиёзноки лоиҳа ҷалб 
кунанд, ба шарте ки омодасозӣ ва татбиқи он ба меъёрҳои байналмилалӣ ҷавобгӯ бошад. 
Платформаи ГҲР ҳамчун механизми ҳамоҳангсозӣ барои таъмини назорати муштараки 
омодагӣ ва минбаъд татбиқи лоиҳа хизмат мекунад. Он пайдарҳамӣ ва ҳамоҳангсозии 
умумии тавсияҳои стратегии ба Ҳукумати кишвар пешниҳодшавандаро оид ба масъалаҳои 
асосии марбут ба лоиҳа, инчунин ислоҳоти васеътари бахши энергетика ва устувории 
молиявиро низ таъмин менамояд.  

 
 

4. Мардуми Тоҷикистон ва Осиёи Марказӣ аз татбиқи лоиҳа чӣ гуна манфиат 
мебаранд? 

 
НБО Роғун имконят дорад, ки ба зиндагии шаҳрвандони Тоҷикистон ва тамоми Осиёи 
Марказӣ манфиат оварад. Интизор аст, ки пас аз пурра ба кор даромадани он, 10 миллион 
нафар шаҳрванд бо дастрасии беҳтар ба нерӯи барқи арзон, боэътимод ва доимӣ таъмин 

мегардад. Лоиҳа имкониятҳои буҷетиро барои зиёд намудани хароҷоти иҷтимоӣ фароҳам 
меорад, ки ба аҳолии камбизоат ва осебпазири Тоҷикистон тавассути татбиқи барномаи 
миллии истифодаи муштараки манфиатҳо нигаронида шудааст ва инчунин ба таҳкими 
устувории макроиқтисодӣ ва буҷетӣ мутобиқи Воситаи ҳамоҳангсозии сиёсати ХБА 
мусоидат мекунад. 
 
Минтақаи Осиёи Марказӣ асосан аз сӯзишвории истихроҷшаванда вобастагӣ дорад, ки айни 
замон 80% манбаҳои нерӯи барқро ташкил медиҳад. Азбаски 70% нерӯи барқи дар НБО 
Роғун истеҳсолшаванда ба Қазоқистон ва Ӯзбекистон содирот мешавад, лоиҳа партовҳои 
CO2-ро ва норасоии нерӯи барқро дар минтақа коҳиш хоҳад дод. Лоиҳаи мазкур инчунин дар 
таъмини мувозинати хизматрасонии манбаъҳои ноустувор, ба монанди офтоб ва шамол, 
барои қонеъ кардани талаботи афзояндаи энергия, дастгирии гузариш ба манбаъҳои нерӯи 
барқароршаванда кӯмак расонида, ба ноилшавии ҳадафҳои минтақа дар самти то ба сифр 
расонидани партовҳо мусоидат мекунад. Ба маънои васеътар, интизор аст, ки лоиҳа ба рушди 
бозори минтақавии нерӯи барқ ва таҳкими минбаъдаи ҳамкориҳои минтақавӣ дар соҳаи 
энергетика мусоидат мекунад. Интизор меравад, ки ин дигаргуниҳо ба сармоягузории бахши 
хусусӣ, баланд бардоштани маҳсулнокии иқтисодӣ мусоидат намуда, ояндаи энергетикаи аз 
ҷиҳати экологӣ тозаро дастгирӣ менамоянд.   

Ниҳоят, НБО Роғун амнияти захираҳои об ва устуворӣ ба тағйирёбии иқлимро дар сатҳи 
минтақа тақвият хоҳад дод. Дар поёноби НБО Роғун, сарбанди НБО Норак ва дигар лоиҳаҳои 
гидроэнергетикӣ, ки «силсилаи нерӯгоҳҳои поёноб» номида мешаванд, барои муқовимат ва 
тобоварӣ ба обхезии эҳтимолии максималӣ, ки обхезии шадидтарин ва аз рӯи назария аз ҳама 
имконпазир дар ин мавзеъ ба ҳисоб меравад, тарҳрезӣ нашудаанд. Дар ин росто, НБО Роғун 
бо муҳофизати лоиҳаҳои поёноб аз обхезиҳои шадид, аз он ҷумла НБО-и Норак аз ҳисоби 
истифодаи иқтидори захиравии обанбор манфиати иловагиро таъмин менамояд.  

5. Чӣ гуна Бонки ҷаҳонӣ машваратҳои самараноки ҷамъиятӣ ва ҷалби 
ҷонибҳои манфиатдорро таъмин мекунад?  

Машваратҳои васеъ бо ташкилотҳои ҷамъиятӣ (ТҶ) оид ба ҷанбаҳои гуногуни НБО Роғун 
(масалан, хатарҳои экологӣ ва иҷтимоӣ ва ҳуҷҷатҳои СЭИ, таъсир ба кишварҳои поёноб, 
механизмҳои истифодаи муштараки манфиатҳо) аз соли 2008 мунтазам гузаронида мешаванд 
ва басомад, аз он ҷумла фарогирии ин машваратҳо аз соли 2022, тавре ки дар поён тавсиф 
шудааст, афзоиш ёфт.  

Қабл аз нашри ҳуҷҷати АТЭИ охирин дар моҳи декабри соли 2023, ташкилоти асосии 
иҷрокунандаи лоиҳа, Гурӯҳи идоракунии лоиҳаи «Роғун» (ГИЛ) бо ташкилотҳои ҷамъиятии 
дохилӣ ва байналмилалӣ бо мақсади муҳокимаи масъалаҳои марбут ба муҳоҷиркунонии 
аҳолӣ, таъмини воситаҳои рӯзгузаронӣ, таъсири ҷамъшаванда ва шароити корӣ дар давоми 
солҳои 2022-2023 якчанд машварат гузарониданд. Машваратҳои иловагӣ оид ба АТЭИ ва 
Нақшаи идоракунии масъалаҳои экологӣ ва иҷтимоӣ моҳи январи соли 2024 дар шаҳри 
Душанбе ва дар ҷамоаҳои таҳти таъсири лоиҳа қарорёфта гузаронида шуданд.  

Моҳи июни соли 2024 дар Душанбе ва дар минтақаҳои муҳоҷиркунонӣ се машварати васеъ 
барои муҳокимаи ҳуҷҷати Асосҳои идоракунии муҳоҷиркунонӣ ва барқарорсозии воситаҳои 
рӯзгузаронӣ (RLRF) баргузор гардид. Дар рафти омодакунии варианти ниҳоии ҳуҷҷати RLRF 
барои интишор фикру андешаҳо ба назар гирифта шуданд.    

Ин машваратҳо барои фаҳмидани ниёзҳои аҳолии таҳти таъсири лоиҳа қарорёфта муҳим 
мебошанд. Машваратҳои мазкур масъалаҳои алоқаманд ба иваз кардани манзил, биноҳо ва 
замин, дастрасӣ ба инфрасохтори ёрирасони иҷтимоӣ ва иштирок дар фаъолиятҳои 
дарозмуддати барқарорсозии воситаҳои рӯзгузарониро дар бар мегиранд. Бонки ҷаҳонӣ 

тавонист ин масъалаҳоро бо аҳолии зери таъсири лоиҳа қарорёфта бидуни ҳузури 
намояндагони Ҳукумат баррасӣ намояд. Муҳокимаҳо бахусус дар муайян кардани 
масъалаҳои марбут ба муҳоҷиркунонии аҳолӣ, пешниҳоди ҷубронпулӣ ва барқарорсозии 
воситаҳои рӯзгузаронӣ пурмазмун ва созанда эътироф шуданд. Ин машваратҳо аз ҷониби 
машваратчии байналмиллалӣ ва мувофиқи тавсияҳои Бонки ҷаҳонӣ дастгирӣ гардиданд ва 
дар Нақшаи ҳамкорӣ бо ҷонибҳои манфиатдор (НҲҶМ) моҳи июни соли 2024 ҷамъбаст карда 
шудаанд.   

Гурӯҳи идоракунии лоиҳаи НБО-и Роғун дар шаҳри Алматои Қазоқистон (ноябри соли 2023) 
бо кишварҳои ҳамсоя ва созмонҳои ҷомеаи шаҳрвандӣ низ машваратҳо доир намуд, ки 
масъалаҳои экологӣ, иҷтимоӣ ва техникии ба кишварҳои поёноб аҳамиятдошта дар меҳвари 
ин машваратҳо қарор дода шуданд. Бонки ҷаҳонӣ дар гузаронидани машваратҳо дар шаҳри 
Тошканди Ӯзбекистон (октябри соли 2024) дар мавриди нигарониҳои кишварҳои поёноб 
мусоидат намуд. Гузаронидани машваратҳо дар дигар кишварҳои поёноб ба нақша гирифта 
шудаанд.  

Умуман, ҳар як ҳуҷҷат оид ба ҳифзи муҳити зист ва масъалаҳои иҷтимоӣ пеш аз оғози 
машваратҳо интишор шуда, нисбати он машваратҳо гузаронида шуданд, сипас он бозбинӣ 
шуда, дубора нашр гардид. Гурӯҳи идоракунии лоиҳаи ва Мудирияти минтақаи зериобмонии 
НБО Роғун (ММЗ), муассисаи давлатии масъули муҳоҷиркунонии аҳолӣ ва барқарорсозии 
воситаҳои рӯзгузаронӣ, дар ҷамоаҳои таҳти таъсири лоиҳа қарорёфта барои муҳокимаи 
масъалаҳои асосӣ, бахусус таъсири экологӣ ва иҷтимоии сарбанд ҷаласаҳои даврӣ низ 
баргузор мекунанд. Маълумоти муфассалро дар бораи фаъолияти ММЗ оид ба 
муҳоҷиркунонии аҳолӣ ва машваратҳо метавонед дар сомонаи ММЗ дастрас намоед: 
mmz.nbo-rogun.tj.   

Минбаъд дар НҲҶМ механизми ҳамкориҳои доимӣ бо ташкилотҳои ҷамъиятӣ ва ҷонибҳои 
манфиатдор дар рафти татбиқи лоиҳа муфассал шарҳ дода шудааст. Ба ин машваратҳо 
вохӯриҳои мунтазам, табодули иттилоот ва каналҳои озоди фикру мулоҳизаҳо дохил 
мешаванд. НҲҶМ ҳуҷҷати тағйирпазир мебошад, ки барои инъикоси чорабиниҳои муштарак 
мунтазам нав карда мешавад.1  

Барои таҳкими минбаъдаи механизми баррасии шикоятҳо ва пешниҳоди ҷубронпулӣ, 
мониторинги Нақшаи амал оиди муҳоҷиркунонии аҳолӣ ва Нақшаи барқарорсозии 
воситаҳои рӯзгузаронӣ, ҳалли масъалаҳои гендерӣ ва ҷалби ҷомеа дар таҳия ва татбиқи 
барномаи истифодаи муштараки манфиатҳо низ маблағ ҷудо карда мешавад.  

Ниҳоят, бо дарназардошти хатарҳои баланди экологӣ ва иҷтимоӣ ва нигарониҳои ҷонибҳои 
манфиатдор, бо мақсади беҳтар намудани шаффофият, аз он ҷумла таҳкими тавонмандии 
ҷамоаҳо ва ташкилотҳои ҷамъиятӣ барои иштирок дар татбиқи лоиҳаи НБО Роғун Бонки 
ҷаҳонӣ чораҳои иловагӣ андешида истодааст. Ба тадбирҳои иловагии зикргардида 
гузаронидани вохӯриҳои ҳар семоҳаи кормандони Бонки ҷаҳонӣ ва роҳбарият бо 
ташкилотҳои ҷамъиятии манфиатдор дохил мешавад.  

1Маълумоти бештарро дар бораи ҳуҷҷати қолабии масъалаҳои экологӣ ва иҷтимоии Бонк 
метавонед дар ин ҷо пайдо намоед: https://www.worldbank.org/en/projects-
operations/environmental-and-social-framework 

6. Маълумоти бештарро дар бораи арзёбӣ ва машваратҳо аз куҷо метавонам 
пайдо намоям?  

 

https://www.worldbank.org/en/projects-operations/environmental-and-social-framework
https://www.worldbank.org/en/projects-operations/environmental-and-social-framework

Ҳамаи ҳуҷҷатҳо ва огоҳиномаҳои дахлдор дар сомонаи асосии лоиҳа www.energyprojects.tj 
ҷойгир карда мешаванд, ки аз ҷониби Гурӯҳи идоракунии лоиҳаи НБО Роғун (ГИЛ НБО 
Роғун) идора карда мешаванд. Сомонаи ММЗ дар инҷост: mmz.nbo-rogun.tj. 
 
Ҳуҷҷатҳои экологӣ ва иҷтимоиро метавон дар сомонаҳои берунии Бонки ҷаҳонӣ пайдо кард:  

Дастгирии техникӣ барои таҳияи механизми маблағгузории лоиҳаи НБО Роғун  

Маблағгузории устувори лоиҳаи Нерӯгоҳи барқи обии Роғун  

7. Чӣ гуна Бонки ҷаҳонӣ риояи стандартҳои экологӣ ва иҷтимоиро таъмин 
мекунад?  

 

Тамоми лоиҳаҳое, ки аз ҷониби Бонки ҷаҳонӣ маблағгузорӣ мешаванд, бояд пурра ба 
Ҳуҷҷати қолабӣ оид ба масъалаҳои экологӣ ва иҷтимоии Бонки ҷаҳонӣ (ҲҚЭИ) мувофиқ 
бошанд. Ҳадафи ҲҚЭИ таъмини устувории экологӣ, рушди иҷтимоӣ ва фарогирии лоиҳаҳое 
мебошад, ки аз ҷониби Бонки ҷаҳонӣ дастгирӣ мешаванд.   

Мутахассисони Бонки ҷаҳонӣ оид ба масоили экологӣ ва иҷтимоӣ ба ГИЛ-и НБО Роғун ва 
ММЗ барои таъмини мувофиқати пурраи чорабиниҳо ва ҳуҷҷатҳои лоиҳавӣ ба ҲҚЭИ-и 
Бонки ҷаҳонӣ мусоидат мекунанд. ҲҚЭИ Арзёбии таъсир ба муҳити зист ва масъалаҳои 
иҷтимоӣ (АТЭИ)/Нақшаи идоракунии чорабиниҳои ҳифзи муҳити зист ва иҷтимоӣ 
(НИҲМЗИ), Ҳуҷҷати қолабии идоракунии раванди муҳоҷиркунонӣ ва барқарорсозии 
воситаҳои рӯзгузаронӣ (RLRF)/Нақшаи амал оид ба муҳоҷиркунонии аҳолӣ (НАМ), Нақшаи 
идоракунии захираҳои меҳнатӣ (НИЗМ), Нақшаи ҳамкорӣ бо тарафҳои манфиатдор (НҲТМ) 
ва дигар нақшаҳои идоракунии муҳити зист ва иҷтимоиро дар доираи лоиҳа дар бар мегирад.   

Таъсири лоиҳаи НБО Роғун ба муҳити зист аз ҷониби ширкати машваратӣ бо супориши 
Ҳукумат мустақилона арзёбӣ гардид, ки асоси лоиҳаи АТМЗ ва Нақшаи идоракунии 
чорабиниҳои ҳифзи муҳити зист ва иҷтимоиро (НИҲМЗИ) ташкил медиҳад. Онҳо моҳи 
декабри соли 2023 интишор карда шуданд ва барои машварат бо ҷонибҳои манфиатдор 
чораҳои асосии коҳиш додани таъсирро муайян карданд.  

Нақшаи уҳдадориҳои экологӣ ва иҷтимоӣ (НУЭИ), ки аз ҷиҳати қонун ҳуҷҷати ҳатмӣ ба 
ҳисоб меравад, ҷузъи Созишномаи маблағгузориро ташкил дода, дорои истинод ба тадбирҳо 
ва амалҳои муҳимме мебошад, ки Ҳукумат уҳдадор аст то пеш аз эътибор пайдо намудани 
лоиҳа ё гирифтани ягон маблағ анҷом диҳад, инчунин маълумотро дар бораи ҳама гуна 
талаботе, ки ҳангоми татбиқи лоиҳа бояд иҷро карда шаванд дар бар мегирад (масалан, 
таъминоти кадрӣ, ҳисоботдиҳӣ ва шаффофият). Ин раванд риояи ҲҚЭИ-ро дар тамоми 
давраи мавҷудияти лоиҳа дастгирӣ мекунад.  

Бонки ҷаҳонӣ ин воситаҳоро барои огоҳ кардани роҳбарият дар бораи хавфҳо ва тадбирҳои 
кам кардани таъсир мутобиқи банди 51 Сиёсати экологӣ ва иҷтимоӣ кофӣ мешуморад:  

"51. Бонк ҳуҷҷатҳои марбут ба хатарҳои экологӣ ва иҷтимоӣ ва таъсири лоиҳаҳои дорои 
хавфи баланд ва назаррасро пеш аз гузаронидани арзёбии лоиҳа ифшо мекунад. Ҳуҷҷатҳои 
мазкур раванди арзёбии экологӣ ва иҷтимоии лоиҳаро инъикос мекунанд ва дар шакли 
пешнавис ё варианти ниҳоӣ (агар мавҷуд бошанд) пешниҳод карда мешаванд. Дар ҳуҷҷатҳо 
ба таври лозимӣ хавфҳо ва таъсироти асосии лоиҳа мавриди баррасӣ қарор дода шуда, барои 
ҳамкорӣ бо тарафҳои манфиатдор ва қабули қарорҳо аз ҷониби Бонк маълумоти кофӣ 
пешниҳод карда мешавад. Ҳуҷҷатҳои ниҳоӣ ё навкардашуда пас аз дастрасшавӣ ифшо 
мегарданд."    

http://mmz.nbo-rogun.tj/
https://projects.worldbank.org/en/projects-operations/project-detail/P178819
https://projects.worldbank.org/en/projects-operations/project-detail/P181029

Илова бар ин, якчанд ҳуҷҷати қолабӣ ва нақшаҳои идоракунии масъалаҳои муҳити зист ва 
иҷтимоӣ дар марҳилаи омодашавӣ қарор доранд ва дигарон дар давоми чанд моҳи оянда 
барои инъикоси маълумоти охирини дастрас нав карда мешаванд. Анҷомдиҳӣ ва нашри 
вариантҳои ниҳоии АТЭИ, НИҲМЗИ, Арзёбии таъсири ҷамъшаванда (АТҶ) ва дигар 
ҳуҷҷатҳои аз ҳама муҳим шартҳои эътибор пайдо намудани лоиҳа ба ҳисоб мераванд.     

Бо вуҷуди ин, бисёре аз тадқиқотҳои калидӣ, аз қабили тадқиқоти гуногунии биологӣ, 
аллакай анҷом ёфтаанд ва натиҷаҳои онҳо бо АТЭИ-и соли 2014, ки аз ҷониби Ҳукумати 
Тоҷикистон таҳия гардида, аз тарафи Бонки ҷаҳонӣ маблағгузорӣ мешавад, мувофиқат 
мекунанд. Тадқиқотҳои охирин ягон тағйироти назаррасеро муайян накардаанд, ки 
метавонистанд ба хулосаҳои қаблӣ таъсир расонанд.  

8. Фарогирии географии АТЭИ  
 

Бар асоси фарзия, ки таъсир ба қитъаҳои поёноби берун аз ҳудуди Норак камтар хоҳад буд, 
тамаркузи АТЭИ аввала ба қитъаи байни Роғун ва сарбанди поёноби Норак равона гардид. 
Бо дарназардошти фикру мулоҳизаҳои дар рафти машваратҳо бадастомада, бо мақсади дохил 
намудани қитъаҳои поёноби дарёҳои Вахш ва Амударё ба минтақаи зери таъсири лоиҳа 
фарогирии АТЭИ-и навшуда (то ба эътибор пайдо кардани лоиҳа анҷом дода мешавад) ба 
наздикӣ васеъ карда шуд. Гарчанде ки тағйироти мазкур барои пайдо кардани тасаввуроти 
пурра муҳим аст, интизор аст, ки он ба тағйирдиҳии назарраси натиҷаҳои то имрӯз ба 
дастомада оварда намерасонад. 

Барои кам кардани таъсир дар давраи пур кардани обанбор чораҳои коҳишдиҳии таъсир 
таҳия карда шуданд. Бонки ҷаҳонӣ арзёбии тарафҳои сеюми мустақилро тасдиқ мекунад, ки 
мувофиқи он ҳеҷ гуна таъсири манфии назаррас ба истифодабарандагони поёноб, аз он ҷумла 
дар солҳои аввали фаъолият расонида намешавад.   

9. Таҳлили алтернативаҳо  
Алтернативаҳои лоиҳаи НБО Роғун, аз он ҷумла сарбандҳои дорои баландиҳои гуногун ва 
дигар технологияҳои барқароршаванда ҳангоми таҳқиқотҳои арзёбии техникӣ ва иқтисодии 
(АТИ) Лоиҳаи нерӯгоҳи барқи обии Роғун, ки аз ҷониби Бонки ҷаҳонӣ дар солҳои 2011-2014 
маблағгузорӣ шуда буд, аз он ҷумла ҳангоми омӯзиши имконияти маблағгузорӣ дар соли 
2021 ҳамаҷониба мавриди таҳлил қарор дода шуданд. Алтернативаи дорои сарбанди 
баландтарин дар асоси нишондиҳандаҳои беҳтарини иқтисодӣ ва экологии он интихоб карда 
шуд. Таҳлили навкардашуда, ки ҳангоми арзёбии лоиҳа гузаронида шуд, тасдиқ намуд, ки 
НБО Роғун роҳҳалли камхарҷ барои таъмини неруи барқи аз ҷиҳати экологӣ тоза ва дастрас 
боқӣ мемонад ва барои гузариши минтақа ба ояндаи бо сатҳи пасти партовҳои гази карбон 
мусоидат мекунад.  

1. Сатҳи баландии алтернативии сарбанд  

Дар натиҷаи таҳқиқотҳои TEAS вариантҳои гуногуни сатҳи баландии сарбанд барои 
муайян кардани интихоби мувофиқтарин барои лоиҳа баррасӣ карда шуданд. Се сатҳи 
максималии мӯътадили обанбор (СММО) ки ба сарбанди баландиаш 335 метр мувофиқат 
мекунанд (ки ба СММО-и баландиаш 1290 метр аз сатҳи баҳр мувофиқат мекунад), 300 
метр (ки ба СММО-и баландиаш 1255 метр аз сатҳи баҳр мувофиқат мекунад) ва 265 метр 
(ки ба СММО-и баландиаш 1220 метр аз сатҳи баҳр мувофиқат мекунанд) баррасӣ 
шуданд. Ҳар як баландӣ барои иқтидорҳои гуногуни насбшудаи истеҳсоли нерӯи барқ, аз 
3,600 МВт то 2,000 МВт таҳлил карда шуда, дар натиҷа нуҳ варианти алтернативӣ омӯхта 
шуд.    

Тибқи хулосаи TEAS, ҳар се баландии алтернативии сарбанд метавонанд мувофиқи 
стандартҳои байналмиллалии бехатарӣ сохта ва ба истифода дода шаванд, ба шарте ки 
тағйироти мушаххас дар тарҳ ворид гардида, чораҳои коҳишдиҳии таъсири онҳо амалӣ 
гарданд. Муайян карда шуд, ки бо дарназардошти аксари ҷанбаҳои иқтисодӣ ва экологӣ 
варианти дорои сарбанди баландтарин дар баландии 1290 метр аз сатҳи баҳр,  манфиати 
бештар фароҳам меорад. TEAS варианти баландтарин сарбандро ба далели 
нишондиҳандаҳои беҳтарин аз нигоҳи истеҳсоли нерӯи барқ ва таъсири умумии мусоид 
ба низоми электроэнергетикаи Ҷумҳурии Тоҷикистон тавсия додааст. Интихоби 
сарбанди баландтар аз ҷониби Ҳукумат, сарфи назар аз паёмадҳои назаррас ба 
муҳоҷирон, ба туфайли якчанд омилҳои асосии зерин асоснок карда шуд: 

Манфиатҳои иқтисодӣ: Варианти дорои сарбанди баландтарин (335 метр), сарфаи аз 
ҳама бештари маблағҳоро дар низом ва манфиати умумии иқтисодиро таъмин намуд. 
Таҳлили иқтисодӣ нишон дод, ки ин вариант ба низоми энергетикии Тоҷикистон таъсири 
назарраси мусбат расонида, онро аз ҷиҳати истеҳсоли нерӯи барқ ва самаранокии хароҷот 
аз ҳама манфиатнок мекунад. 

Мулоҳизаҳои оид ба ҷанбаҳои техникӣ ва бехатарии сарбанд: Тибқи хулосаи 
тадқиқоти TEAS сохтмон ва ба истифода додани варианти сарбанди баландтарин 
мувофиқи меъёрҳои байналмилалии бехатарӣ, бо дарназардошти ворид намудани 
тағйироти мушахас ба тарҳ ва татбиқи чораҳои коҳишдиҳии таъсирот имконпазир 
мебошад. Ин вариант бо дарназардошти бехатарӣ дар дурнамои дарозмуддат ва 
самаранокии истифодаи сарбанд аз ҷиҳати техникӣ асоснок карда шуд. 

Кам кардани таъсири экологӣ ва иҷтимоӣ: Бо вуҷуди он, ки интихоби сарбанди 
баландтарин боиси муҳоҷиркунонии шумораи бештари аҳолӣ мегардад, дар АТЭИ 
чораҳо барои коҳишдиҳии таъсири муҳоҷиркунонии иҷборӣ муайян карда шудаанд. 
Нақшаҳои муҳоҷиркунонӣ ҷуброни амволи аздастдода, сохтмони хонаҳои нав бар ивази 
хонаҳои кӯҳна ва чораҳои барқарорсозии воситаҳои рӯзгузарониро барои расонидани 
кӯмак ба хонаводаҳои зарардида дар барқарорсозии зиндагии худ дар макони нав дар бар 
мегирифтанд. 

Устувории сармоягузориҳо: Варианти дорои сарбанди баландтарин аз нуқтаи назари 
муҳлати хизмати сармоягузорӣ дар ояндаи дарозмуддат низ устувортарин эътироф карда 
шуд. Мутобиқи таҳқиқоти ҷамъшавии таҳшинҳо, муҳлати хизмати обанбори Роғун 
тақрибан 115 солро ташкил медиҳад, ки суръати пур шудани обанбори Норакро аз 
таҳшинҳо ба таври назаррас коҳиш медиҳад ва танзими доимии оби дарёро дар муддати 
тӯлонӣ таъмин мекунад.  

Камбудиҳо ва бартариятҳо ва ҷанбаҳои осебпазирӣ: Дар доираи TEAS камбудиҳо ва 
бартариятҳои гуногуни баландии сарбанд, аз он ҷумла хавфҳои молиявӣ, пайомадҳои 
макроиқтисодӣ, таъсири иҷтимоӣ ва муҳити зист, аз он ҷумла имкониятҳо барои 
созишҳои институтсионалӣ ва манфиатҳои мутақобилаи байни кишварҳо баррасӣ 
шуданд. Варианти сарбанди баландтарин дар умум бартарияти аз ҳама зиёдро аз рӯи 
аксари омилҳои ҳассос нишон дод ва сарфи назар аз пайомадҳои бештар ба 
муҳоҷиршавандагон он ҳамчун интихоби афзалиятнок муайян гардид.    

Дар маҷмӯъ, қарор дар бораи интихоби сарбанди баландтарин дар асоси арзёбии 
ҳамаҷонибаи омилҳои иқтисодӣ, техникӣ, экологӣ ва иҷтимоӣ бо таваҷҷуҳ ба ҳадди аксар 
расонидани манфиатҳои умумӣ ҳангоми татбиқи чораҳои коҳишдиҳии пайомадҳои 
муҳоҷиркунонии аҳолӣ қабул карда шудааст.  

Ҳукумат эътироф мекунад, ки интихоби сарбанди баландтар боиси муҳоҷиркунонии 
ҷисмонӣ ва иқтисодии аҳолии дар атрофи сарбанд ва обанбор мегардад ва уҳдадор 
мешавад, ки дар асоси машварат бо шахсони таҳти таъсири лоиҳа қарорёфта (ШТЛ) ва 
бо назардошти амният ва воситаҳои рӯзгузаронӣ бо истифодаи замин, муайянкунӣ ва 
интихоби макони мувофиқи муҳоҷиркунонии аҳолиро таъмин намояд. То ҳадди имкон 
Ҳукумат аз муҳоҷиркунонии аҳолӣ худдорӣ мекунад, бахусус он ҷамоаҳое, ки дуртар аз 
минтақаи зериобмонӣ қарор доранд.   

Ҳангоми таҳқиқоти вариантҳои маблағгузории НБО Роғун, ки аз ҷониби Бонки ҷаҳонӣ 
дар соли 2021 анҷом дода шуд, арзёбиии иловагии вариантҳои баландии сарбанд 
гузаронида шуда, асосноккунии интихоби сарбанди баландтарин тасдиқ гардид. Дар 
тадқиқот таъкид мешавад, ки варианти сарбанди баландтарин (335 метр) сарфаи аз ҳама 
бештари хароҷотҳои низомро таъмин мекунад ва бартариятҳои аз ҳама назаррасро аз 
нуқтаи назари истеҳсоли нерӯ ва таъсири иқтисодӣ пешниҳод мекунад. Сатҳи 
баландтарин аз он сабаб интихоб гардид, ки иқтидори гидроэнергетикиро ба ҳадди аксар 
афзоиш медиҳад, муҳлати дарозтари истифодабарии обанборро (100 сол +) аз ҳисоби 
коҳишдиҳии суръати таҳшиншавӣ таъмин мекунад ва муҳофизатро бар зидди обхезӣ дар 
поёноби обанбор пурзӯр мекунад (бо ин васила Тоҷикистон ва кишварҳои наздисоҳилиро 
аз хатари баланди обхезӣ дар натиҷпи таъсири тағйирёбии иқлим муҳофизат мекунад). 
Илова бар ин, сатҳи баландтарини сарбанд ба расидани ҳадафи стратегии содироти нерӯи 
барқи зиёдатӣ ба кишварҳои ҳамсоя ва ба ин васила таҳкими амнияти энергетикии 
минтақа ва ҳамкориҳо мусоидат мекунад.  

2. Аз истифода баровардани нерӯгоҳ  

Дар натиҷаи омӯзиши вариантҳои маблағгузорӣ хулоса бароварда шуд, ки азбаски беш 
аз сеяки лоиҳа аллакай анҷом ёфтааст, аз истифода баровардан ва кам кардани хавф ба 
силсилаи нерӯгоҳҳои дарёи Вахш хароҷоти назарраси иловагӣ ва сармоягузориро барои 
ҷойгузин намудани нерӯи барқи НБО Роғун талаб мекунад ва боиси аз даст додани 
даромадҳои назаррас аз содироти нерӯи барқ мегардад, ки анҷом наёфтани лоиҳа дар ин 
марҳила варианти номувофиқ ба шумор меравад.   

3. Технологияҳои алтернативӣ: Офтоб ва шамол   

Моделсозии васеи минтақа, ки аз ҷониби Бонки ҷаҳонӣ ҳангоми арзёбии лоиҳа 
гузаронида шуд, нишон дод, ки НБО Роғун варианти аз ҳама камхарҷ барои таъмини 
Осиёи Марказӣ бо нерӯи барқи аз ҷиҳати экологӣ тоза ва арзон мебошад. Лоиҳа барои ба 
таври назаррас афзоиш додани таъминоти нерӯи барқароршаванда ва ба ин васила коҳиш 
додани вобастагӣ аз сӯзишвории истихроҷшаванда ва дастгирии ҳадафҳои рушди бо 
сатҳи пасти партовҳои гази карбон дар минтақа пешбинӣ шудааст. Тибқи таҳлили 
банақшагирии минтақавӣ, дар баробари дигар лоиҳаҳои бузурги гидроэнергетикӣ 
интизор меравад, ки НБО Роғун истеҳсоли нерӯи барқ бо истифодаи газ ва ангиштро аз 
байн барад ва суботро барои рушди минбаъдаи манбаъҳои барқароршавандаи нерӯ, аз 
қабили офтоб ва шамол таъмин намояд.  

Арзиши нерӯи барқе, ки дар НБО Роғун истеҳсол мешавад, дар муқоиса бо манобеи 
алтернативии сарборӣ хеле рақобатпазир боқӣ монда, онро ба як варианти арзонтарини 
таъмини нерӯи барқ ҳам барои Тоҷикистон ва ҳам барои тамоми минтақаи Осиёи 
Марказӣ табдил медиҳад. Чунин лоиҳа барои қонеъ гардонидани талаботи афзоишёбанда 
ба нерӯи барқ ва дастгирии рушди иқтисодӣ ва инкишофи минтақа муҳим арзёбӣ 
мегардад. Илова бар ин, қобилияти лоиҳа барои содироти нерӯи барқи зиёдатӣ ба 
кишварҳои ҳамсоя, ба монанди Қазоқистон ва Ӯзбекистон нақши онро дар таҳкими 
амнияти энергетикии минтақавӣ ва ҳамкориҳо махсусан таъкид мекунад.  

10. Таъсир ба гуногунии биологӣ чӣ гуна хоҳад буд? 

 
Ҳифзи гуногунии биологӣ мутобиқи ҲҚЭИ ба лоиҳа дохил карда шудааст. 
  
Нақшаи идоракунии масъалаҳои гуногунии биологӣ (НИГБ) дар марҳилаи омодашавӣ қарор 
дорад ва ҳангоми омода шудани он барои машварат ифшо карда мешавад. Анҷомдиҳӣ, ифшо 
ва қабули он шарти ҷудо кардани маблағ барои ҷузъҳои дахлдори лоиҳа мебошад. Дар 
натиҷаи тадқиқотҳои дар ҷойҳо гузаронидашуда ягон маҳалли муҳимми зисти табиӣ муайян 
карда нашуд. Аз ин рӯ, мутобиқи СЭИ6 Ҳуҷҷати қолабии масъалаҳои экологӣ ва иҷтимоии 
Бонки ҷаҳонӣ, НИГБ нақшаи муҳофизати арчазор ва ҳудудҳои зериобмондаро бо талафоти 
холиси баробар бо сифр дар бар мегирад. Илова бар ин, барои ҳифзи экосистемаҳои поёноб 
низомҳои экологии резиш таҳия карда мешаванд ва чораҳои пешгирии таназзул ба 
чорабиниҳои марбут ба тарҳрезӣ ва татбиқи лоиҳа дохил карда мешаванд.  

Айни замон варианти бознигаришудаи Арзёбии таъсири ҷамъшаванда (АТҶ) ҷамъбаст 
мешавад, ки хулосаҳои он дар АТЭИ-и ниҳоӣ инъикос мегарданд. Илова бар ин, чораҳои 
коҳишдиҳии таъсир, аз қабили барқарорсозии маконҳои харобшудаи табиии зист тавассути 
барқарорсозии ҷангалҳо дар миқёси хурд ва аз нав барқарорсозии табиӣ, нигоҳдории 
чарогоҳҳо барои намудҳои асосии ҳайвоноти ваҳшӣ, аз он ҷумла тадбирҳои таҷрибавӣ барои 
бартараф намудани ихтилофот байни эҳтиёҷоти инсон ва ҳайвоноти ваҳшӣ ҷузъи тарҳи 
лоиҳа буда, иштироки ҷомеаро дар татбиқ ва мониторинги таъсир пешбинӣ мекунанд.  

11. Ҳуқуқҳои мавҷудаи истифодабарии муштараки об дар минтақа чӣ гуна 
идора карда мешаванд? 

 

Принсипи асосии анҷом додани сохтмони НБО Роғун риояи созишномаҳои мавҷуда дар 
минтақа оид ба истифодабарии муштараки захираҳои об дар марҳилаҳои сохтмон, пуркунии 
обанбор ва истифодабарии иншоот маҳсуб меёбад. Тавре ки дар АТЭИ-и соли 2014 тасдиқ 
гардид ва дубора дар АТЭИ навшуда тасдиқ карда шуд, интизор аст, ки риояи минбаъдаи 
созишномаҳои байналмиллалӣ аз тарафи Тоҷикистон ба миён наомадани таъсири назаррасро 
ба минтақаҳои поёноб таъмин менамояд. Уҳдадориҳои Тоҷикистон оид ба риояи 
созишномаҳои минтақавӣ дар Созишномаҳои маблағгузорӣ ба таври муфассал баён шудаанд 
ва дар ҷараёни татбиқи лоиҳа тавассути як қатор тадбирҳои таъминкунии шаффофият ва 
ошкорсозӣ таҳти назорати қатъӣ қарор мегиранд.  

Созишномаҳо дар бораи тақсими захираҳои об байни кишварҳои Осиёи Марказӣ ҳанӯз дар 
солҳои 1980 баста шудаанд. Мутобиқи Созишномаи ҳамкорӣ дар соҳаи идоракунии 
муштараки истифода ва ҳифзи захираҳои об аз манбаъҳои байнидавлатии соли 1992 
(«Созишномаи Алмато»), Комиссияи байнидавлатии ҳамоҳангсозии идоракунии захираҳои 
об таъсис дода шуд, ки дар бораи тақсимоти солона ва мавсимии об байни кишварҳои Осиёи 
Марказӣ дар ҳавзаи дарёҳои Сир ва Ому қарор қабул мекунад.  

Тибқи ин созишномаҳо, Тоҷикистон расидан ба сатҳи максималии мӯътадили обанборро то 
замони анҷоми сохтмони сарбанд дар соли 2033 дар нақша надорад. Ба ҷои ин, тибқи 
тақсимоти об дар Тоҷикистон обанбор ҳар сол тадриҷан пур мешавад ва дар назар аст, ки 
соли 2039 сатҳи максималии мӯътадили обанбор таъмин карда мешавад. 

Ҳарчанд Афғонистон узви созишномаҳои минтақавӣ оиди истифодабарии муштараки 
захираҳои об байни кишварҳои Осиёи Марказӣ намебошад, хавфҳо барои Афғонистон бо 
далели ҷойгиршавии Туркманистон дар поёноби Афғонистон коҳиш дода мешаванд. Ҳамин 
тариқ, иҷрои уҳдадориҳои минтақавӣ дар назди Туркманистон нарасонидани таъсир ба 
резиши об ба Афғонистонро тақозо мекунад. Таҳлили мустақил дар асоси маълумоти охирин 
тасдиқ мекунад, ки НБО Роғун ба кишварҳои поёноб зарари назаррас нахоҳад расонд.  

Илова бар ин, ба туфайли кори якҷояи сарбандҳои Роғун ва Норак хусусиятҳои мавсимии 
резиши об нигоҳ дошта, такмил дода мешаванд. Кишварҳои истифодабарандаи поёноб бе 
ягон тағйироти ҷиддӣ дар дастрасии об дар муқоиса бо нишондиҳандаҳои таърихии резиши 
он дар моҳҳои муҳимми тобистон чун пештара ба об дастрасӣ хоҳанд дошт ва иқтидори 
ғунҷоиши обанбори Роғун имкониятҳои Тоҷикистонро барои партоби оби ҷамъшуда дар 
давраи хушксолҳо афзоиш дода, дар ҳолати зарурӣ ба рафъи норасоии об мусоидат мекунад.  

12. Чӣ гуна Бонки ҷаҳонӣ муҳофизати аҳолии камбизоат ва осебпазирро 
тавассути лоиҳа таъмин мекунад?  

 

Интизор аст, ки НБО Роғун 10 миллион нафарро бо дастрасии арзон ба нерӯи барқи 
боэътимод ва устувор таъмин менамояд.  

Лоиҳа таъсиси барномаи миллии истифодаи муштараки манфиатҳоро, ки ба хонаводаҳо ва 
ҷамоатҳои камбизоат ва осебпазир нигаронида шудааст, бо рушд ва таҳкими барномаҳои 
мавҷудаи ҳифзи иҷтимоӣ низ дастгирӣ мекунад. Се (3) фоизи даромади НБО Роғун аз ҳисоби 
фурӯши нерӯи барқ дар марҳилаи сохтмон барои барномаи мазкур ҷудо мегардад ва минбаъд 
ин ҳисса ба 5% мерасад.   

Дар доираи лоиҳа беш аз 50 000 нафар муҳоҷир карда мешаванд, ки ба онҳо барои сохтани 
хонаҳои нав ва иншооти хушсифат (бо дастрасӣ ба нерӯи барқ ва об) ҷубронпулӣ дода шуда, 
инчунин заминҳои оилавӣ ва ҷамоавӣ ва кӯмак дар барқарорсозии воситаҳои рӯзгузаронӣ аз 
ҳисоби замин ва дигар сарчашмаҳо дар маҳаллаҳои нави муҳоҷиршавӣ расонида мешавад. 
Барои ҷойгир кардани муҳоҷирон иншооти ёрирасони инфрасохтори иҷтимоӣ (ба монанди 
мактабҳо, муассисаҳои тиббӣ ва дигар иншооти ҷамъиятӣ) низ сохта ё васеъ карда мешаванд.  

Бонк бо Ҳукумати Ҷумҳурии Тоҷикистон бо мақсади ба инобат гирифтани андешаҳо ва 
фикру мулоҳизаҳои қишри осебпазири аҳолӣ дар тарҳрезӣ ва татбиқи лоиҳаҳо, ки дар 
натиҷаи машваратҳои васеи ҷамъиятӣ ва вохӯриҳо бо ТҶ ба даст оварда шудаанд, ҳамкорӣ 
мекунад.  

13. Аз нуқтаи назари амнияти энергетикӣ ва об мардуми Тоҷикистон кадом 
манфиатҳоро ба даст меоварад?  

 

НБО Роғун барои хонаводаҳо ва корхонаҳо дар Тоҷикистон ва Осиёи Марказӣ, ки айни замон 
ба қатъи такрории нерӯи барқ рӯ ба рӯ мешаванд, нерӯи барқи доимӣ ва арзонро таъмин хоҳад 
кард. Обанбори сарбанд барои коҳиш додани пайомадҳои обхезӣ ва баланд бардоштани 
эътимоднокии обтаъмкунӣ барои обёрӣ ва истифодаи маишӣ низ кӯмак хоҳад кард.  

14. Раванди муҳоҷиркунонӣ чӣ тавр сурат мегирад? Бонки ҷаҳонӣ амнияти 
воситаҳои рӯзгузаронии мардуми муҳоҷирро чӣ гуна таъмин хоҳад кард?  

Некӯаҳволии шахсони таҳти таъсири лоиҳа қарорёфта (ШТЛ) дар тарҳи лоиҳа вазифаи хеле 
муҳим арзёбӣ мегардад, ки ҳадафи он то ҳадди имкон коҳиш додани эҳтимолияти 
муҳоҷиркунонии аҳолӣ ва халалдоршавӣ ба воситаҳои рӯзгузаронӣ мебошад. ММЗ 
ҷамоатҳоеро муайян кардааст, ки ё бо сабаби зиндагӣ дар минтақаҳои зериобмонӣ, ё бо 
сабабе, ки обанбор ба бехатарӣ ва воситаҳои рӯзгузаронии онҳо таҳдид мекунад, метавонанд 
муҳоҷир кунонида шаванд. Дар асоси таҷрибаи пешқадами байналмилалӣ АТЭИ минтақаи 
тавсияшудаи буфериро пешбинӣ мекунад, аммо лоиҳа холӣ будани минтақаи буферӣ аз 
одамон ва сохторҳоро тақозо намекунад. Барои аҳолие, ки дар минтақаи буферии тавсияшуда 
зиндагӣ мекунанд ва ба манзил, заминҳои кишоварзӣ ё дигар воситаҳои рӯзгузаронии онҳо 
обанбор ягон таъсир намерасонад, бо дарназардошти чораҳои бехатарӣ муҳоҷиркунонӣ 
лозим намешавад. Вақте ки ММЗ раванди муҳоҷиркунонии аҳолиро оғоз мекунад, бехатарӣ 
ва воситаҳои рӯзгузаронии ҷамоаҳоеро, ки дар наздикии обанбор зиндагӣ мекунанд бодиққат 
арзёбӣ намуда, бо онҳо оид ба роҳҳои муҳоҷиркунонӣ, аз он ҷумла воситаҳои рӯзгузаронӣ 
машварат мекунад ва дар асоси фикру мулоҳизаҳои бадастомада нақша тартиб медиҳад. 
Ҳама гуна муҳоҷиркунонии эҳтимолии ҷамоаҳое, ки обанбор ба онҳо таъсир намерасонад, 
дар асоси афзалиятҳои аҳолии маҳаллӣ сурат мегирад, ки дар натиҷаи машварат бо онҳо 
муайян карда мешаванд.  

Ҳуҷҷати қолабии идоракунии муҳоҷиркунонӣ ва барқарорсозии воситаҳои рӯзгузаронӣ 
(RLRF), аз он ҷумла Нақшаи амал оид ба муҳоҷиркунонии аҳолӣ (НАМ) ва Нақшаи 
барқарорсозии воситаҳои рӯзгузаронӣ (НБВР) кӯшишҳои мазкурро тавассути ҳалли 
масъалаи муҳоҷирати ҷисмонӣ ва иқтисодии аҳолии таҳти таъсири лоиҳа қарорёфта, ки дар 
наздикӣ ва поёноби мавзеи сарбанд ва минтақаи обанбор умр ба сар мебаранд, роҳнамоӣ 
мекунанд.   

Машваратҳо, аз он ҷумла машваратҳое, ки бо одамони таҳти таъсири лоиҳа қарорёфта бе 
иштироки намояндагони Ҳукумат гузаронида шуданд, барои ба даст овардани маълумоти 
пурарзиш оид ба раванди муҳоҷират ва ҷубронпулӣ, ки дар навбати худ дар RLRF ва НАМ 
ба инобат гирифта шудааст, шароит фароҳам оварданд ва роҳнамоии кӯшишҳоро дар самти 
татбиқи лоиҳа идома медиҳанд. Масалан, кӯшишҳои пайваста анҷом дода мешаванд, то 
одамони таҳти таъсири лоиҳа қарорёфта имконияти интихоби маҳалли муҳоҷиршавиро 
дошта бошанд ва аз маҳалҳои интихобшуда бо дарназардошти воситаҳои рӯзгузаронӣ ва 
афзалиятҳои фарҳангӣ қаноатманд бошанд. Илова бар ин, машваратҳо барои сифати хубтар 
доштани хонаҳо ва иншооти нав нисбат ба хонаҳои одамони таҳти таъсири лоиҳа қарорёфта, 
инчунин ба афзалиятҳои оилаҳо ҷавобгӯ будани онҳо ва таъмини инфрасохтори дастгирии 
иҷтимоӣ ба мисли мактабҳо ва муассисаҳои тандурустӣ барои ҷойгир кардани оилаҳои ба 
қариби кӯчонидашуда, мусоидат мекунанд.   

Илова бар ин, барои муайянсозӣ ва коҳишдиҳии таъсири манфӣ ба аҳолии таҳти таъсири 
лоиҳа қарорёфта, бо назардошти он, ки муҳоҷиркунонӣ дар давоми тақрибан ду даҳсола 
марҳила ба марҳила сурат мегирад ва марҳилаҳо ба сатҳи обхезии обанбор ва инчунин 
шумораи одамони таҳти таъсир қарорёфта мувофиқат мекунанд, истифодаи равиши қолабӣ 
ба мақсад мувофиқ дониста шуд. RLRF барои мусоидат ба татбиқи раванди муҳоҷиркунонии 
бисёрмарҳилавӣ ва бисёрсола пешбинӣ шудааст. 

Муҳоҷиркунонӣ аз соли 2009 бе маблағгузории Бонки ҷаҳонӣ идома дорад. Дар марҳилаи 
аввал (2009-2017) 2697 нафар кӯчонида шуд ва дар асоси натиҷаҳои санҷиши анҷоми лоиҳа 
дар соли 2018 муайян карда шуд, ки он ба сиёсати Бонки ҷаҳонӣ мувофиқат мекунад. 
Марҳилаи дуюми муҳоҷиркунонӣ (солҳои 2018-2026) таҳти роҳбарияти ММЗ сурат мегирад 
ва айни замон бо мақсади мутобиқати он ба талаботи Бонки ҷаҳонӣ баррасӣ ва нав карда 
мешавад. Дар ин марҳила 6812 нафар пурра кӯчонида шуданд ва 1008 нафари дигар пурра бо 
ҷубронпулӣ таъмин шуда, дар арафаи анҷомдиҳии кӯчидан ба хонаҳои нав буданд. Илова бар 
ин, 6699 нафари дигар дар марҳилаи  муҳоҷиркунонӣ қарор доранд (яъне онҳо қитъаи замин 

ва ҷубронпулӣ гирифта, хонаҳои нави дорои инфрасохтори иҷтимоӣ бунёд мекунанд). 
Боқимонда 2400 нафари дигар бо якчанд вариантҳои қитъаи замин таъмин шуданд ва ҳоло 
тасмим мегиранд, ки ба куҷо муҳоҷират кунанд. Интизор меравад, ки дар марҳилаҳои 
минбаъда беш аз 30 600 нафари дигар кӯчонида шавад ва ин шумора аз ҳисоби бозгашти 
муҳоҷирони меҳнатӣ аз Россия ва ҳамчунин навзодон метавонад то 10 000 нафар афзоиш 
ёбад. 

Хулосаҳои санҷишҳои пешинаи НАМ1, пурсишҳои ба наздикӣ гузаронидаи мушовири ГИЛ, 
ҳангоми таҳияи НАМ2 ва натиҷаҳои машваратҳои аз ҷониби Бонки ҷаҳонӣ гузаронидашуда 
нишон медиҳанд, ки аҳолии таҳти таъсири лоиҳа қарорёфта ба таври умум аз иваз кардани 
манзил, қитъаи замин ва шароити коммуналӣ, ба монанди дастрасӣ ба оби нӯшиданӣ, нерӯи 
барқ ва хизматрасониҳои иҷтимоӣ қаноатманд мебошад.  

Аммо, муҳоҷират дар ин миқёс як ҷараёни мураккабест, ки вақти зиёдро талаб мекунад. 
Раванди пешниҳоди ҷубронпулӣ ва муҳоҷиркунонии аҳолӣ муҳокимаҳо, гуфтушунидҳо ва 
ҳалли саривақтии шикоятҳоро дар бар мегирад. Бонки ҷаҳонӣ, Ҳукумат ва шарикони рушд 
барои таъмини афзалияти некӯаҳволии мардум якҷоя кор мекунанд.  

Барқарор намудани воситаҳои рӯзгузаронӣ мушкилии доимӣ маҳсуб меёбад. Интизор 
меравад, ки барномаҳои барқарорсозии воситаҳои рӯзгузаронӣ барои беҳтар ё ҳадди ақал 
барқарор кардани даромад ва сатҳи зиндагии мардуми муҳоҷир кӯмак мекунанд. Талошҳо 
беҳсозӣ ва бунёди инфрасохтори нави иҷтимоии ҷомеа (тандурустӣ, маориф, дастгирии 
воситаҳои рӯзгузаронӣ дар), омӯзиши касбӣ ва дигар, дастгирии дастрасӣ ба маблағгузорӣ 
барои ташкили тиҷорати хурд, имкониятҳо барои рушди идоракунии захираҳои табиӣ ва 
фаъолияти сайёҳӣ дар атрофи обанбори сарбанд, барномаҳои густариши саводи кишоварзӣ, 
барномаҳои идоракунии чорво ва стипендияҳоро барои дастгирии омӯзиши касбиро дар бар 
мегиранд.    

Маълумоти муфассалро метавонед дар сомонаи зерин пайдо 
намоед:  http://energyprojects.tj/index.php/en/rogun-hpp/eko-sots-instrument ва mmz.nbo-
rogun.tj. 

15. Оё барои қайд кардани шикоятҳои одамон дар бораи таъсири лоиҳа ба 
ҳаёти онҳо имконият вуҷуд дорад?  

 

ҲҚЭИ-и Бонки ҷаҳонӣ механизми муассири баррасии шикоятҳоро (МБШ) тақозо мекунад, 
ки он ба ҷонибҳои манфиатдор имконият медиҳад нигарониҳо, фикру мулоҳизаҳои худро 
баён намоянд ва воситаҳои ҳифзи ҳуқуқиии алоқаманд бо пайомадҳои лоиҳаро ҷӯстучӯ 
кунанд. Бонки ҷаҳонӣ бо ГИЛ ва ММЗ-и НБО Роғун барои баррасӣ ва таҳкими механизми 
амалкунандаи баррасии шикоятҳо бо мақсади таъмини мувофиқат ба таҷрибаи беҳтарини 
байналмилалӣ ҳамкории зич дорад. Дар сомонаи ММЗ (mmz.nbo-rogun.tj) маълумот дар 
бораи шикоятҳои охирин оварда шудааст.  

МБШ равандҳои қабул, тафтиш, ҳал ва пӯшидани масъалаҳои амалиётӣ, нигарониҳо, 
мушкилот ё шикоятҳоро дар бар мегирад. Тибқи маълумоти бадастоварда дар натиҷаи 
назарсанҷии интихобии шахсони таҳти таъсири лоиҳа қарорёфта дар марҳилаи дуюми 
муҳоҷиркунонӣ 42% одамон МБШ-ро барои изҳори нигарониҳо дар бораи ҷубронпулӣ ва 
раванди муҳоҷиркунонӣ истифода кардаанд, ки ин нигарониҳо бомуваффақият ва саривақт 
бартараф карда шуданд.   

http://energyprojects.tj/index.php/en/rogun-hpp/eko-sots-instrument
http://mmz.nbo-rogun.tj/
http://mmz.nbo-rogun.tj/

Илова бар ин, ҷамоаҳо ва шахсони алоҳидае, ки боварӣ доранд таҳти таъсири манфии лоиҳаи 
аз ҷониби Бонки ҷаҳонӣ дастгиришаванда қарор доранд, метавонанд шикоятҳои худро ба 
хадамоти зерин ирсол кунанд: (i) Хадамоти Бонки ҷаҳонӣ оиди баррасии шикоятҳо (ХБШ), 
ки бо мақсади таъмини баррасии саривақтии шикоятҳои воридшуда барои ҳалли масъалаҳои 
марбут ба лоиҳа пешбинӣ шудааст; ва/ё (ii) Механизми мустақили ҳисоботдиҳии Бонки 
ҷаҳонӣ, ки метавонад мувофиқатро бо сиёсат ва расмиёти Бонк муайян карда, шикоятҳоро 
тавассути ҳалли баҳсҳо баррасӣ кунад.  

Маълумоти муфассал дар бораи МБШ дар Нақшаи ҳамкорӣ бо ҷонибҳои манфиатдор 
мавҷуд аст: http://energyprojects.tj/index.php/en/rogun-hpp/eko-sots-instrument/1224-
stakeholder-engagement-plan1. 

Шахсони таҳти таъсири лоиҳа қарорёфта, метавонанд шикоятҳои худро дар сомонаи ММЗ 
низ онлайн пешниҳод кунанд: http://mmz.nbo-rogun.tj/en/appeal-from-citizens. 

Маълумот дар бораи тарзи пешниҳод кардани шикоят ба ХБШ-ро метавонед дар сомонаи 
зерин пайдо намоед: http://www.worldbank.org/GRS. 

Маълумот дар бораи тарзи пешниҳод кардани шикоят ба Механизми ҳисоботдиҳиро 
метавонед дар сомонаи зерин пайдо кунед: https://accountability.worldbank.org. 

16. Чӣ гуна Бонки ҷаҳонӣ назорати лозимаи лоиҳаро таъмин мекунад?  
 

Бонки ҷаҳонӣ бо истифода аз таҷрибаи ҷаҳонии худ дар таҳияи лоиҳаҳои бузурги 
гидроэнергетикӣ, аз он ҷумла дарсҳои андӯхта ва таҷрибаи пешқадам оид ба сифати тарҳрезӣ 
ва самаранокии татбиқи лоиҳа, инчунин дастгирии ҳукуматҳо дар соҳаҳои стандартҳои 
техникӣ, бехатарии сарбандҳо, идоракунӣ, аз он ҷумла стандартҳои экологӣ ва иҷтимоӣ 
устувории НБО Роғунро афзоиш медиҳад.  

Мушовири соҳибихтисос оид ба идоракунии лоиҳа (МИЛ), ки аз ҷониби Бонки ҷаҳонӣ 
маблағгузорӣ мешавад, барои идоракунии ҳамарӯзаи лоиҳа дар ҷой, аз он ҷумла идоракунии 
ҳамкории байни паймонкоронн, таъмини сифати техникӣ ва мониторинги мутобиқати 
паймонкорон ба талаботи ҲҚЭИ масъул хоҳад буд.  

Донорҳои лоиҳа на камтар аз ду маротиба дар як сол ташрифҳои муштарак мегузаронанд ва 
бо МИЛ барои таъмини назорати бодиққат ва ҳисоботдиҳии мунтазам ҳамкории зич хоҳанд 
кард. Онҳо механизмҳои баланд бардоштани самаранокии назоратро бо кӯмаки мушовири 
мустақили техникӣ низ меомӯзанд.  

Илова бар ин, нозирони мустақили сеюм барои тафтиши фаъолият оид ба муҳоҷиркунонии 
аҳолӣ ва барқарорсозии воситаҳои рӯзгузаронӣ ҷалб карда мешаванд. Бонки ҷаҳонӣ бо 
мақсади дохил намудани чораҳои шаффофи ҷалби нозирон барои татбиқи НАМ2/НБВР2, ки 
метавонанд ҳам ташкилотҳои ҷамъиятии маҳаллӣ ва ҳам ташкилотҳои ҷамъиятии 
байналмилалиро дар бар гиранд, бо ММЗ ҳамкории зич хоҳад кард.  

Агар ба таври васеътар ифода намоем, иштироки ҳамаҷонибаи Бонки ҷаҳонӣ дар бахши 
энергетикаи Тоҷикистон тавассути Барнома ба хотири натиҷаҳо (Барномаи солимгардонии 
вазъи молиявии ширкати энергетикӣ, P168211) ва Амалиёти баҳри дастгирии сиёсати рушд, 
ки айни замон дар марҳилаи омодашавӣ қарор дорад, метавонад лоиҳаро дар сохтори 
устувори макробуҷетӣ ва низоми идоракунии эътимоднок ва шаффоф низ муқаррар намояд. 
Бахусус, барои дастёбӣ ба устувории молиявӣ то соли 2027 аз ҳисоби тарофаҳои 
инъикоскунандаи хароҷот, коҳиш додани талафоти умумии техникӣ, тиҷоратӣ ва ҷамъоварӣ 

http://energyprojects.tj/index.php/en/rogun-hpp/eko-sots-instrument/1224-stakeholder-engagement-plan1
http://energyprojects.tj/index.php/en/rogun-hpp/eko-sots-instrument/1224-stakeholder-engagement-plan1
http://mmz.nbo-rogun.tj/en/appeal-from-citizens/
https://www.worldbank.org/en/projects-operations/products-and-services/grievance-redress-service
https://www.worldbank.org/en/programs/accountability

бо таваҷҷӯҳ ба муштариёни аз корхонаҳои азим, ба монанди Талко ва истгоҳҳои обкашӣ, аз 
он ҷумла тариқи таҷдиди сохтори уҳдадориҳо (яъне қарз ва қарзҳои тиҷоратӣ) Ҳукумат 
ҳадафи худро изҳор намудааст. 

17. Чӣ гуна ташкилотҳои ҷамъиятӣ дар татбиқи лоиҳа ҷалб карда мешаванд?  
 

Машваратҳои семоҳа оид ба татбиқи лоиҳа: Аз моҳи ноябри соли 2024 оғоз карда, Бонки 
ҷаҳонӣ ҳар семоҳа бо ташкилотҳои ҷамъиятии маҳаллӣ ва байналмилалӣ машваратҳо 
мегузаронад. Ин машваратҳо, барои маълумотдиҳӣ ба ташкилотҳои ҷамъиятӣ оиди раванди 
татбиқи лоиҳа ва муфассалтар баррасӣ кардани масъалаҳои экологӣ ва иҷтимоӣ дар ҳолати 
зарурӣ имкон фароҳам меоваранд. Бонки ҷаҳонӣ барои ташрифоварӣ ба мавзеи 
амалигардонии лоиҳа дар якҷоягӣ бо миссияҳои назоратӣ бо мақсади вохурӣ бо шахсони 
таҳти таъсири лоиҳа қарорёфта (ШТЛ), ташкилотҳои ҷамъиятии маҳаллӣ ва ғайра низ 
мусоидат мекунад.   

Амалисозӣ ва мониторинги раванди муҳоҷиркунонӣ ва барқарорсозии воситаҳои 
рӯзгузаронӣ: Интизор меравад, ки ташкилотҳои ҷамъиятӣ дар дастгирӣ ва мониторинги 
татбиқи чораҳои муҳоҷиркунонӣ ва барқарорсозии воситаҳои рӯзгузаронӣ нақши муҳим 
мебозанд. Ташкилотҳои ҷамъиятӣ, бахусус гурӯҳҳои занон, аллакай дар таҳияи барномаҳои 
барқарорсозии воситаҳои рӯзгузаронӣ бо таваҷҷуҳи махсус ба тиҷорати хурд ва нигоҳубини 
кӯдакон саҳм мегузоранд ва дар мавриди машваратҳои минбаъда ба беҳтар намудани 
дастрасии имкониятҳои иқтисодӣ барои муҳоҷирон, аз он ҷумла тавассути равишҳои аз 
нуқтаи назари гендерӣ ҳассос афзалият медиҳанд. Кори мазкур аз ҷониби ММЗ бо дастгирии 
Вазорати меҳнат, муҳоҷират ва шуғли аҳолӣ, аз он ҷумла дигар вазоратҳо пеш бурда 
мешавад.      

Илова бар ин, барои тафтиши фаъолият оиди муҳоҷиркунонии аҳолӣ ва барқарорсозии 
воситаҳои рӯзгузаронӣ дар доираи Нақшаи амал оид ба муҳоҷиркунонии аҳолӣ 
2/Нақшаи барқарорсозии воситаҳои рӯзгузаронӣ 2 (НАМ 2/НБВР 2) ва НАМ/НБВР 

оянда нозирони мустақили тарафи сеюм ҷалб карда мешаванд. Эҳтимолияти ҷалби ҳам 
ташкилотҳои ҷамъиятии маҳаллӣ ва ҳам ташкилотҳои ҷамъиятии байналмилалӣ ба 
мониторинги татбиқи НАМ/НБВР вуҷуд дорад. Иқдоми мазкур аз ҷониби ГИЛ пеш бурда 
мешавад ва Бонки ҷаҳонӣ барои таъмини шаффофият дар раванди ҷалби нозирони 
НАМ2/НБВР2 бо ГИЛ ҳамкории зич хоҳад кард.  

18. Хавфҳои бехатарии сарбанд чӣ гуна идора карда мешаванд? 

 

Нақшаҳои тарҳрезӣ ва сохтмон ҳам марҳилаҳои сохтмон ва ҳам марҳилаҳои истифодабариро 
мувофиқи стандартҳои байналмилалӣ ва таҷрибаи пешқадам фаро мегиранд. Эътимоднокии 
ин нақшаҳоро гурӯҳи коршиносон оид ба бехатарии сарбанд (DSPOE) тасдиқ кардааст, ки 
дар якҷоягӣ бо МИЛ дар назорати хавфҳои бехатарии сарбанд ҳангоми татбиқи лоиҳа нақши 
калидӣ хоҳад дошт.  

Барои лоиҳаи дорои чунин миқёс бехатарӣ аҳамияти аввалиндараҷа дорад. Дар асоси 
тадқиқоти муфассали геологӣ ва арзёбии хавфҳои сейсмикӣ ба лоиҳаи сарбанд ва иншооти 
алоқаманд чораҳои дахлдори муҳофизатӣ ворид карда шуданд. Ин арзёбиҳо аз ҷониби 
ширкатҳои бонуфузи байналмиллалии машваратӣ гузаронида шуда, аз ҷониби DSPoE, ки ба 
доштани таҷриба дар соҳаҳои дахлдор такя мекунад, мавриди баррасӣ қарор дода шуданд. 
Дар мавриди гузаронидани тадқиқот, тафтишот ва мониторинги иловагӣ, натиҷаҳо ва 
тавсияҳои онҳо ҳангоми татбиқи лоиҳа ба он дохил карда мешаванд.  

Айни замон 11 истгоҳи сейсмикй барои мониторинги сарбанд ва обанбор дар давраи 
сохтмон, пуркунии обанбор ва истифодабарии нерӯгоҳ амал мекунанд. Агар тафтишоти 
минбаъда зарурати низоми мониторинги иловагиро ошкор кунанд, онҳо таҳти назорати 
DSPoE насб карда мешаванд.  

Лоиҳа ҳамчунин нигарониҳои марбут ба минтақаи аз ҷиҳати геологӣ ҳассосро дар соҳили 
рости поёноби сарбанд ба назар мегирад. Тадқиқотҳои муфассали геотехникӣ, ҷустуҷӯ ва 
мониторинг барои арзёбии хатарҳо гузаронида шуданд ва чораҳои марбут барои коҳиш 
додани хатар аз ҷониби DSPoE баррасӣ ва тасдиқ карда шуданд. Мониторинг дар тӯли 
амалисозии лоиҳа идома хоҳад ёфт ва дар Нақшаи воситаҳои назоратӣ-cанҷишӣ, ки хатари 
эҳтимолии ярчро фаро мегирад, инъикос ёфтааст. 

Дар марҳилаи сохтмон Нақшаи омодагӣ ба ҳолатҳои фавқулодда (НОҲФ) тартиб дода шуд, 
ки бо баланд шудани сатҳи об дар обанбор нав карда мешавад. Анҷоми таҳияи пурраи НОҲФ 
барои ГЭС-и Вахш то моҳи июни соли 2025 пас аз машваратҳо бо ҷонибҳои манфиатдор, аз 
он ҷумла бо кишварҳои поёноб ба нақша гирифта шудааст. Низоми пешгӯии обхезӣ низ насб 
карда шудааст ва он дар ҳолати корӣ қарор дорад, ки мониторинг ва огоҳсозии бармаҳалро 
дар марҳилаи сохтмон таъмин мекунад. Дар доираи лоиҳа низоми мазкур такмил дода 
мешавад.  

